
6354/1 BAHASA TAMIL 1

INSTRUMEN PENTAKSIRAN

Kod : 6354/1
Markah : 100
Masa : 1 jam 45 minit

REKA BENTUK INSTRUMEN PENTAKSIRAN
Mempunyai dua bahagian:

Bahagian A : Penulisan berdasarkan bahan rangsangan — 30 markah.

Bahagian B : Penulisan satu daripada enam tajuk pilihan — 70 markah.
Kepanjangan : Dalam lingkungan 300 patah perkataan.

Konstruk Ditaksir — Kemahiran Menulis

PRESTASI KESELURUHAN

Secara keseluruhannya calon memperlihatkan prestasi yang cemerlang. Calon dapat
menjawab soalan dengan baik dan membuktikan kemampuan mereka dalam menguasai
Bahasa Tamil. Namun masih terdapat calon yang gagal menguasai kemahiran menulis.

PRESTASI MENGIKUT KUMPULAN CALON

Calon dalam Kumpulan Tinggi

Calon dalam kumpulan ini memahami kehendak soalan dan dapat memberikan jawapan
yang tepat. Pemahaman calon terhadap kehendak soalan memberikan peluang kepada
mereka untuk mengarang permulaan yang menarik. Setiap perenggan menjelaskan isi serta
huraian yang berlainan. Tidak terdapat isi atau huraian yang bertindanan. Contoh-contoh
yang diberikan juga relevan dengan isi-isi dan huraian yang diberikan. Calon-calon dalam
kumpulan tinggi juga menggunakan peribahasa, ceyyul, thirukkural dan kata-kata hikmah
yang telah mereka pelajari dari tingkatan satu hingga tingkatan lima. Penggunaan ejaan
yang betul, bentuk yang menarik dan mudah dibaca, gaya bahasa yang menarik dan
mengikut hukum bahasa yang tepat,menambah mutu penulisan

Calon dalam Kumpulan Sederhana

Calon dari kumpulan sederhana tidak dapat menghasilkan karangan yang berkualiti. Huraian
isi agak terhad dan tidak begitu menarik. Penggunaan ejaan yang agak betul, gaya bahasa
yang kurang baik dan mengikut hukum bahasa yang tidak begitu tepat. Penggunaan
Peribahasa, Ceyyul, Thirukkural pula tidak begitu tepat dan tidak padan dengan isi yang
ingin disampaikan.

Calon dalam Kumpulan Rendah

Calon kurang memahami kehendak soalan dan jawapan mereka tidak tepat. Calon
mengemukakan isi yang terhad serta hampir tidak ada huraian. Penguasaan bahasa juga
lemah. Permulaan karangan pula tidak menarik dan tidak mempunyai kaitan yang tepat.
Penggunaan ejaan yang salah, bentuk yang tidak menarik dan tidak mudah dibaca dan
mengikut hukum bahasa yang tidak tepat. Langsung tidak ada penggunaan peribahasa,
ceyyul, thirukkural yang relevan.

PRESTASI TERPERINCI

BAHAGIAN A

Soalan bahagian A

Dalam bahagian ini calon dikehendaki menulis sepucuk surat berformat berdasarkan
panduan yang diberikan. Calon hendaklah mengaplikasikan semua isi yang diberikan

Calon Dalam Kumpulan Tinggi

Calon mempamerkan mutu jawapan yang cemerlang. Calon berjaya menulis surat kiriman
rasmi mengikut format yang ditetapkan. Jawapan di bawah mempamerkan mutu jawapan
tersebut.

Calon Dalam Kumpulan Sederhana

Jawapan di atas mempamerkan mutu jawapan calon kumpulan sederhana. Calon dari
kumpulan ini tidak dapat menghasilkan karangan yang berkualiti. Walaupun calon berjaya
menulis surat kiriman rasmi mengikut format yang ditetapkan tetapi terdapat kesalahan
format dalam surat kiriman tersebut. Calon juga tidak dapat mengembangkan isi secara
terperinci dan tidak dapat memberi contoh yang konkrit dan bernas untuk mengukuhkan isi
mereka. Penggunaan ejaan perkataan dan tatabahasa yang kurang tepat serta gaya
bahasa yang kurang menarik terdapat dalam hasil penulisan pelajar.

Calon Dalam Kumpulan Rendah

Calon dalam kumpulan ini kurang arif dengan format surat kiriman rasmi secara tepat
(terutamanya alamat dan bahagian tandatangan). Mereka juga menghadapi kesukaran
dalam mengembangkan isi yang diberi kerana pengetahuan am dan kosa kata yang terhad.

BAHAGIAN B

Soalan 1

Calon dikehendaki menyediakan satu karangan berbentuk penerangan. Calon perlu
menghuraikan frasa yang diberikan secara terperinci. Penulisan boleh berdasarkan sastera,
sains, falsafah dan sebagainya. Hasil kerja calon tidak kurang daripada 300 patah
perkataan. Calon tidak boleh menulis cerita, soalan ini menguji kematangan gayabahasa
pelajar.

Calon Dalam Kumpulan Tinggi

Pada keseluruhannya calon dalamkumpulan ini mempamerkan mutu jawapan yang balik.
Mereka menggunakan gaya bahasa yang amat menarik berserta ungkapan daripada
penyair terkenal dan kata-kata hikmah. Di samping itu sebilangan calon juga
mengetengahkan kemahiran berfikir kreatif dan  kritis.  Huraian isi mempamerkan
penguasaan bahasa yang cemerlang serta pengetahuan yang mendalam terhadap topik
yang ditulis. Pengetahuan isu-isu semasa telah diaplikasikan dengan baik. Calon telah
memberikan contoh-contoh yang relevan dengan isi serta huraian. Penggunaan
Peribahasa, Ceyyul, Thirukkural , kata-kata hikmah dan lagu-lagu Tamil telah dapat
menghasilkan penulisan yang lebih cemerlang. Filem Tamil yang bertemakan Persahabatan
telah menjadi bahan perbincangan dalam hasilan karangan calon.. Soalan ini merupakan
soalan popular dalam kalangan calon cemerlang.

Calon Dalam Kumpulan Sederhana

Calon memahami kehendak tajuk. Tajuk ini memberi peluang kepada calon untuk dijawab.
Calon dapat menjawab soalan ini berdasarkan pengalaman kehidupan harian mereka sejak
kecil hingga sekarang. Calon tidak dapat memberikan huraian isi secara mendalam. Calon
juga tidak dapat mengaitkan komponen sastera dan isi tajuk dengan baik. Pemikiran calon
kurang matang. Kebanyakan calon hanya menulis pengalaman sendiri berlatar belakangkan
rumah, jiran, sekolah dan bukannya secara global. Penggunaan Peribahasa, Ceyyul,
Thirukkural , kata-kata hikmah dan lagu-lagu Tamil kurang digunakan oleh calon.
Kesalahan ejaan turut didapati dalam karangan calon kumpulan ini. Penggunaan struktur
ayat juga kurang mantap

Calon Dalam Kumpulan Rendah

Calon dalam kumpulan ini yang memilih tajuk ini tidak dapat menyampaikan maklumat
dengan tepat kerana kesalahan ejaan yang banyak. Kesalahan ejaan sebegini menyukarkan
pembaca memahami isi yang hendak disampaikan. Selain itu, struktur ayat yang tidak
gramatis juga menjejaskan mutu karangan. Calon jarang menggunakan Peribahasa,
Ceyyul, Thirukkural , kata-kata hikmah dan lagu-lagu Tamil. Penggunaan laras bahasa
calon adalah kabur dan berbelit-belit.

Soalan 2

Soalan ini berbentuk bahas. Calon perlu menyokong atau membangkang tajuk ini dengan
mempertengahkan fakta-fakta bagi memperkukuhkan pendirian mereka.Hasil penulisan
pelajar tidak kurang dari 300 patah perkataan.

Calon Dalam Kumpulan Tinggi

Kehendak soalan di atas adalah menyokong atau mambangkang tajuk yang diberikan.
Calon wajib menyatakan pendirian mereka. Semua calon telah menyokong tajuk yang
diberikan .Hasil calon didapati mempunyai pengetahuan yang luas dalam bidang
keagamaan. Calon menjelaskan hukum-hukum dari pelbagai agama. Sebagai tambahan
calon juga mengkukuhkan pendirian dengan menyatakan kata-kata hikmat khalifah dari
pelbagai agama. Calon dapat menulis contoh nilai-nilai murni dari semua agama di mana ia
dapat membantu melahirkan insan yang menyeluruh. Calon juga memaparkan pengetahuan
am yang luas dalam karangan ini. Calon telah mengukuhkan penulisan mereka dengan
idea-idea yang bernas dari buku-buku Mahabaratha, Ramayana dan Veddha.

Calon Dalam Kumpulan Sederhana

Tajuk ini tidak menjadi pilihan utama calon. Jawapan di atas menunjukkan kebanyakan
calon yang memilih tajuk ini tidak memahami kehendak soalan. Calon yang memilih tajuk ini
tidak dapat menjawab dengan baik kerana pengetahuan cetek dalam isu agama. Calon
hanya menyentuh tentang kepentingan agama tetapi tidak dapat mengaitkan dengan
kerohanian golongan muda sekarang. Calon juga tidak dapat mengaitkan contoh-contoh
yang relevan dari agama lain ataupun hikayat yang menjadi panduan hidup masyarakat.
Penggunaan Palamoligal, Ceyyul, Thirukkural , kata-kata hikmah dan lagu-lagu Tamil
kurang digunakan oleh calon.

Calon Dalam Kumpulan Rendah

Jawapan di atas secara keseluruhannya menggambarkan calon yang memilih tajuk ini tidak
memahami kehendak soalan . Calon tidak dapat memberi isi yang bernas. Calon juga tidak
menggunakan peribahasa, Ceyyul, Thirukkural atau kata-kata hikmah. Gaya bahasa yang
terpesong dan struktur ayat yang tidak betul dapat dilihat dalam keseluruhan karangan calon
ini. Penyampaian calon kurang jelas.

Soalan 3

Soalan ini adalah berbentuk perbincangan. Calon harus membincangkan pro dan kontra
tajuk ini. Fakta yang dibincangkan mesti disertai dengan isi, huraian isi dan contoh yang
konkrit. Calon perlu mempamerkan kematangan dalam penghuraian isi yang dikemukakan.
Penghuraian isi ini perlu disertai dengan keindahan bahasa.

Calon Dalam Kumpulan Tinggi

Jawapan di atas menunjukkan Calon-calon kumpulan cemerlang telah menulis isi yang
cukup kukuh dan jelas. Ini menunjukkan calon memahami kehendak soalan. Kesan baik dan
buruk tentang pembangunan pesat didapati seimbang. Calon dapat memberi kesan
pembangunan pesat di negara ini secara terperinci. Tambahan pula calon-calon
menghuraikan isi dengan memberikan contoh-contoh bernas berdasarkan pembangunan
negara terkini. la menunjukkan pengetahuan am calon berkaitan tajuk adalah luas dan
bagus. Penggunaan Palamoligal, Ceyyul, Thirukkural , kata-kata hikmah dan lagu-lagu
Tamil telah dapat menghasilkan penulisan yang lebih cemerlang la juga tepat dan bernas
bagi hasil penulisan calon.

Calon Dalam Kumpulan Sederhana

Jawapan di atas menunjukkan penulisan calon terlalu umum dan tidak dapat mengaitkan isi
secara global kerana calon kurang memahami konsep pembangunan negara. Calon juga
tidak dapat menjana idea yang bernas. Calon tidak peka dengan pembangunan negara kita
kerana tidak mengambil peduli tentang perkembangan semasa serta tidak mempunyai
keinginan membaca. Terdapat kesalahan ejaan dan struktur ayat yang terpesong. Walaupun

calon membincangkan kebaikan dan keburukan pembangunan, ia tidak dihuraikan secara
mendalam.

Calon Dalam Kumpulan Rendah

Ramai calon memilih tajuk ini. Tetapi Calon tidak tahu menghuraikan isi dan hasil karya
calon penuh dengan kesalahan ejaan. Ayat yang tunggang- langgang menyebabkan
maklumat yang ingin disampaikan tidak dapat difahami dan tidak jelas. Mereka juga tidak
dapat nyatakan kesan pembangunan pesat negara dengan baik dan calon hanya menulis
kesan buruk sahaja. Tiada penggunaan peribahasa dan penggunaan tanda bacaan yang

salah.

Soalan 4

Calon dikehendaki menulis sebuah esei berbentuk ucapan berdasarkan formatnya. Ucapan
perlu menepati aspek-aspek seperti mukadimah, pengenalan diri, tajuk ucapan dan ucapan
terima kasih Calon pelru menggunakan laras bahasa yang betul dan menyampaikan isi
secara jelas dan bernas.

Jawapan yang dipamerkan menunjukkan calon memahami format ucapan dan dapat
menulis dengan jelas. Permulaan yang menarik memaparkan penggunaan perkataan yang
tepat dan bersopan santun serta menepati ciri-ciri format ucapan.Olahan isi yang sempurna
menunjukkan penguasaan bahasa yang baik dan mendalam. Calon dapat mengolah isi
kepentingan dengan baik kerana pengalaman menyertai aktiviti sukarelawan berdasarkan
penglibatan mereka sendiri dalam RELA, PBSM, KRS, ST JOHN AMBULAN dan
sebagainya. Calon dapat memberi contoh pengorbanan tokoh-tokoh seperti Mother
Therrasa, Swami Vivegananda, Martin Luther, Khalifah Abu Bakar dan
sebagainya.63541-14

Bilangan calon yang memilih tajuk ini adalah amat kurang. Calon kurang memahami kata
kunci dalam tajuk yang dalam kertas soalan diberikan iaitu aktiviti sukarelawan maka

karangan calon tidak menepati tajuk. Calon berpegang pada contoh yang diberikan

maksud aktiviti sukarelawan iaitu RELA dan pelajar hanya menjadikan perkataan tersebut
sebagai contoh mereka. Contoh lain adalah amat kurang. Tajuk ini tidak memberi peluang

kepada calon sederhana untuk menjawab dengan baik.

Jawapan calon diatas memaparkan bahawa calon kumpulan ini tidak dapat
mengaplikasikan format yang betul. . Calon Juga tidak dapat menghuraikan isi dan
penulisan calon penuh dengan kesalahan ejaan. Isi yang dibincangkan tidak relevan dengan
tajuk. Calon tidak faham tentang maksud perkataan Thonduliyam (aktiviti badan-badan
sukarela) . Ayat juga tunggang- langgang menyebabkan maklumat yang ingin disampaikan
tidak dapat difahami. Tidak ramai calon kumpulan ini memilih tajuk ini.

Calon dikehendaki menulis satu karangan tentang liputan langsung pertandingan kejohanan
peringkat kebangsaan. Dalam karangan ini calon boleh memilih sebarang jenis kejohanan
sukan yang dianjurkan di peringkat kebangsaan. aspek-aspek seperti, pengenalan diri,
mukadimah, Persediaan kejohanan dari segi sebelum, semasa dan selepas perlu
ditikberatkan oleh calon dalam penulisan mereka. Calon perlu menggunakan laras bahasa
yang betul dan menyampaikan isi secara jelas dan bernas.

Tajuk ini tidak menjadi pemilihan ramai calon kerana ia adalah tajuk baru yang
diperkenalkan oleh Lembaga Peperiksaan Malaysia bagi tahun 2012. Mengikut jawapan
yang tertera, calon kumpulan cemerlang yang memilihnya dapat menulis satu ulasan selari
yang sangat menarik. Kebanyakan calon membuat liputan permainan bola sepak. Liputan
permainan tersebut didapati seolah-olah pembaca berada di gelanggang permainan.
Penggunaan gaya bahasa untuk ulasan adalah amat tepat dan memberi impak pada para
pembaca. Ulasan dimulakan dari persediaan permainan pada saat-saat akhir hinggalah
tamatnya permainan. Laras bahasa yang digunakan amat tepat. Laras bahasa sukan
seperti pengadil , jaringan gol, penalti, sorakkan penyokong dan sebagainya dapat dilihat
dalam penulisan karangan calon.

Bilangan calon yang menjawab tajuk ini juga kurang disebabkan ia baru diperkenalkan.
Calon yang memilih tajuk ini menghadapi kesukaran dalam menulis secara lintasan
langsung. Calon kurang arif tentang laras bahasa yang berkaitan dengan tajuk ini.
Kesalahan ejaan dalam “2m vetrumai, 4m vetrumaikuppin vali miguthal kerap dapat
dilihat dalam karangan calon. Penggunaan peribahasa juga amat kurang.

Tidak ramai calon dalam kumpulan ini memilih tajuk ini. Mereka menulis karangan dalam
bentuk laporan dan bukannya dalam bentuk ulasan seperti yang dikehendaki. Calon juga
tidak dapat menyampaikan maklumat dan isi dengan tepat kerana kesalahan ejaan yang
banyak. Kesalahan ejaan sebegini menyukarkan pembaca memahami isi yang hendak
disampaikan. Selain itu, binaan ayat yang tidak gramatis juga menjejaskan mutu karangan
calon kumpulan ini. Calon langsung tidak mempunyai laras bahasa berkaitan dengan tajuk
ini.

Calon perlu menulis sebuah karangan berbentuk cerpen atau drama/ drama sebabak sahaja
berdasarkan tema yang telah diberikan. Unsur-unsur seperti watak dan perwatakan, teknik,
gaya bahasa dan ,plot perlu dititikberatkan. Calon harus memberi keutamaan terhadap
unsur keindahan bahasa. Calon dikehendaki memberi kesudahan cerpen yang menarik/
diluar jangkaan pembaca.

Calon Dalam Kumpulan Tinggi

Jawapan di atas mempamerkan calon memahami ciri-ciri cerpen dengan jelas. Calon juga
memahami tema cerpen yang diberi. Calon berjaya mewujudkan unsur suspens yang
mendorong pembaca ingin tahu apakah yang akan berlaku dalam perjalanan cerita, lebih-
lebih lagi pada penghujung cerpen. Penggunaan teknik cakap ajuk untuk perbualan
menjadikan cerita lebih realistik untuk dibaca. Ciri-ciri penulisan cerpen sebegini
meningkatkan mutu penulisan calon. Calon juga cuba menggunakan teknik imbas kembali
dan imbas muka dalam cerpen. Calon menggunakan tema yang diberi untuk menonjolkan
isu-isu semasa dengan urutan plot yang baik. Pemilihan watak yang dipilih oleh calon
seiring dengan plot cerita. Secara keseluruhan calon dapat menghasilkan cerpen yang
bermutu tinggi.

Jawapan di atas mempamerkan calon dalam kumpulan ini tidak menguasai ciri-ciri penulisan
cerpen. Penyampaian Plot cerita kurang menarik dan tidak menepati tema cerpen.
Penggunaan laras bahasa oleh calon kurang menarik. Hasil tulisan calon lebih kepada
bentuk cerita dan filem tamil bukannya cerpen.

Ramai calon memilih tajuk ini. Jawapan di atas menjelaskan calon tidak dapat memaparkan
kriteria penulisan cerpen. .Jalan cerita tidak menarik. Tema yang diberikan tidak menonjol
dalam hasil kerja calon. Kebanyakan cerpen yang ditulis oleh calon berbentuk pemerihalan

sahaja.

SARANAN KEPADA CALON

Perlu peka kepada isu-isu semasa.

Perbanyakkan bacaan untuk memperkaya perbendaharaan kata.

Bacaan berbentuk sastera perlu diperbanyakkan untuk meluaskan penguasaan
bahasa.

Perbanyakkan penggunaan bahan dari internet.

Latihan menulis perlu diperbanyakkan.

Memahami kehendak soalan sebelum menjawab.

Menyediakan rangka karangan sebelum menjawab soalan.

whN e

No o s

SARANAN KEPADA GURU

Perbanyakkan latihan mengarang kepada pelajar.

Memastikan format yang betul didedahkan kepada pelajar.

Kuasai teknik memeriksa hasil penulisan secara analitikal.

Memastikan penggunaan bahasa baku semasa pengajaran dan pembelajaran.
Semak latihan dengan teliti dan berbincang dengan pelajar.

ardPE

